
 
 

For Immediate Release  

 

ᐊᖏᖃᑎᒌᒍᑎ ᐊᖏᖅᑕᐅᔪᖅ ᐃᓕᓐᓂᐊᕆᐊᖃᑦᑕᖅᑐᕕᓂᕐᓄᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕕᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ ᐅᓪᓗᐃᓐᓇᑯᑦ ᐃᓕᓐᓂᐊᕕᓐᓄᑦ   

ᐊᐅᒡᒍᓯ 19, 2019 - ᐃᖅᖃᖅᑐᐃᔨᕐᔪᐊᒃᑯᑦ ᐊᖏᖅᓯᓚᐅᕐᒪᑕ ᑲᓇᑕᓕᒫᒥ ᐃᖅᑲᖅᑐᐃᕕᒃᑯᑦ ᐊᖏᖃᑎᒌᖑᑎᒥᒃ 

ᑮᓇᐅᔭᖅᑖᕐᓂᐊᖅᑎᓪᓗᒋᑦ ᐃᓕᓐᓂᐊᕆᐊᖃᑦᑕᖅᑐᕕᓃᑦ ᐱᓂᕐᓗᑦᑕᐅᓂᕕᓂᖏᓐᓄᑦ ᐃᓕᓐᓂᐊᕆᐊᖃᑦᑕᑎᓪᓗᒋᑦ ᒐᕙᒪᑐᖃᒃᑯᑦ 

ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓄᑦ ᐊᒻᒪᓗ ᒐᕙᒪᑐᖃᒃᑯᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓄᑦ. ᑖᓐᓇ ᐊᖏᖃᑎᒌᒍᑎ 

ᐃᓚᖃᖅᑐᖅ ᑮᓇᐅᔭᑦᓵᑦᓴᓂᒃ ᐃᓕᓐᓂᐊᕆᐊᖃᑦᑕᖅᑐᕕᓂᕐᓄᑦ ᐱᖃᑕᐅᒍᓐᓇᖅᑐᓄᑦ ᑎᑭᐅᑎᓯᒪᔪᓂᒃ $10,000-ᒥᒃ $200,000-ᒧᑦ 

ᒪᓕᓪᓗᒋᑦ ᐱᓂᕐᓗᑦᑕᐅᒍᑎᕈᓂᖏᑦ ᐃᓚᖃᕆᓪᓗᓂ ᑭᖑᕚᕆᔭᐅᔪᓄᑦ ᑮᓇᐅᔭᐃᑦ ᐃᑲᔫᑎᑦᓴᑦ $200-ᒥᓕᐊᓐ ᐃᑲᔪᖅᓯᒍᑎᑦᓴᐅᓗᑎᑦ 

ᐃᖅᑲᐅᒪᑦᓯᓂᒃᑯᑦ ᐱᓕᕆᐊᑦᓴᓂᒃ, ᖃᓄᐃᙱᓯᐊᕐᓂᕐᒧᑦ ᐱᓕᕆᐊᑦᓴᓄᑦ, ᐅᖃᐅᓯᓕᕆᓂᕐᒧᑦ ᐃᓕᖅᑯᓯᓕᕆᓂᕐᒧᓪᓗ ᐱᓕᕆᐊᑦᓴᓄᑦ.   

ᐃᓕᓐᓂᐊᕆᐊᖃᑦᑕᖅᑐᕕᓃᑦ ᑕᑕᑎᕆᒍᓐᓇᕐᓂᐊᖅᑐᑦ ᐱᒍᒪᔾᔪᑎᓂᒃ ᑮᓇᐅᔭᓂᒃ. ᑭᓯᐊᓂᓕ, ᑮᓇᐅᔭᐃᑦ ᓴᒃᑯᐃᔭᐅᓂᐊᖅᑐᑦ 

ᐊᑐᕇᖅᓯᒪᓕᖅᐸᑦ ᐊᑐᓕᖅᑎᑕᐅᓂᖓᑕ ᐅᓪᓗᖓ.  ᐱᒍᒪᔾᔪᑏᑦ ᑮᓇᐅᔭᓂᒃ ᐱᓕᕆᐊᕆᔭᐅᕙᓪᓕᐊᓯᓂᐊᖅᑐᑦ ᐅᓪᓗᐃᑦ 120 

ᓈᓯᒪᓕᖅᐸᑕ ᐊᑐᓚᐅᖅᑎᓪᓗᒍ ᐊᐅᒡᒍᓯ 19, 2019, ᓯᕗᒧᐊᑦᑐᖃᖅᓯᒪᙱᑉᐸᑦ ᐃᖅᑲᖅᑐᐃᕕᒃᑯᑎᒍᑦ ᐱᕈᔨᙱᑦᑐᓂᒃ. 

ᑐᑭᓯᒋᐊᒃᑲᓐᓂᕈᑎᑦᓴᐃᑦ ᖃᐃᑕᐅᓂᐊᖅᑐᑦ ᐱᓇᓱᐊᕈᓯᕐᓂᒃ ᐊᒋᖅᑐᓂ. 

ᐱᒍᒪᔾᔪᑏᑦ ᑕᑕᑎᕋᑦᓴᐃᑦ ᕿᒥᕐᕈᐊᔭᐅᒍᓐᓇᖅᑐᑦ ᐃᓗᐊᓂ ᓄᓇᖃᖅᖄᖅᓯᒪᔪᐃᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕆᐊᖃᑦᑕᖅᑐᕕᓂᕐᓄᑦ 

ᐃᑭᐊᖅᑭᕕᖓᓂ ᐅᒡᕙᓘᓐᓃᑦ ᐅᖄᓚᓗᑎᑦ ᑲᑐᔾᔨᔪᓄᑦ ᓴᐳᓐᓂᐊᖅᑎᐅᔪᓄᑦ.  ᐃᓕᓐᓂᐊᕆᐊᖃᑦᑕᖅᑐᕕᓃᑦ 

ᐱᕕᑦᓴᖃᖅᑎᑕᐅᓂᖃᖅᑐᑦ ᐊᕐᕌᒎᓐᓂᒃ ᒪᕐᕉᒃ ᐊᒡᕙᖓᓂᓪᓗ ᐱᒍᒪᔾᔪᑎᓂ ᑕᑕᑎᕆᒍᓐᓇᕐᓗᑎᑦ. ᐱᖃᑕᐅᒍᓐᓇᖅᑐᑦ ᑮᓇᐅᔭᖅᑖᕐᓂᒧᑦ, 

ᐃᓕᓐᓂᐊᕆᐊᖅᓯᒪᔪᑦ ᐃᓚᐅᖃᑕᐅᔪᑦ ᐃᓕᓐᓂᐊᕆᐊᖅᑐᕕᓂᐅᒋᐊᓖᑦ ᓇᓗᓇᐃᖅᑕᐅᒪᔪᓂ ᐅᓪᓗᐃᓐᓇᒃᑯᑦ 

ᐃᓕᓐᓂᐊᕐᕕᕕᓂᐅᒋᐊᖅ ᑎᑎᖅᑕᐅᒪᔪᓂ ᓇᓗᓇᐃᖅᓯᒍᑎᒥᒃ K ᓇᐃᐱᑕᐅᒍᓐᓇᖅᑐᑦ ᐃᑭᐊᖅᑭᕕᒃᑯᑦ ᐅᕙᓂ 

http://www.indiandayschools.com/en/. 

ᐱᒋᐊᕐᓗᒍ ᐅᓪᓗᒥ, ᐃᓕᓐᓂᐊᕆᐊᖃᑦᑕᖅᑐᕕᓃᑦ ᐅᓪᓗᓂᒃ 90-ᓂᒃ ᐱᕕᑦᓴᖃᕐᓂᐊᖅᑐᑦ ᐱᖃᑕᐅᒍᒪᙱᓐᓂᕋᕐᓗᑎᑦ ᑲᑐᔾᔨᔪᓄᑦ. 

ᐱᖃᑕᐅᒍᒪᙱᓐᓂᕋᕐᓂᖅ ᐱᒻᒪᕆᐊᓘᔪᖅ ᐊᒻᒪᓗ ᑐᑭᑖᕈᑎᒋᔭᐃᑦ ᐊᑕᐃᓐᓇᕐᓂᐊᖅᓱᓂ. ᑕᐃᒃᑯᐊ ᐱᖃᑕᐅᒍᒪᙱᑦᑐᑦ 

ᐊᖏᖃᑎᒌᒍᑎᒥᒃ ᑮᓇᐅᔭᖅᑖᖅᑎᑕᐅᓂᐊᖏᑦᑐᑦ ᑕᒡᕙᙶᑦ ᐱᔪᓂᒃ ᑭᓯᐊᓂᓕ ᐱᔪᓐᓇᐅᑎᖃᐃᓐᓇᕐᓂᐊᖅᑐᑦ ᓇᒻᒥᓂᖅ 

ᑮᓇᐅᔭᖅᑖᕋᓱᐊᕐᓂᒃᑯᑦ ᐃᖅᑲᖅᑐᐃᕕᓕᐊᖅᑎᑦᓯᓗᑎᑦ ᑲᓇᑕᒥ ᓇᒻᒥᓂᖅ ᐊᑭᓖᓗᑎᑦ ᐱᓂᕐᓗᑦᑕᐅᒍᑎᕕᓂᕐᒥᓐᓄᑦ, ᐱᒍᒪᓐᓂᖅᐸᑕ. 

ᑭᓇᑐᐃᓐᓇᖅ ᐱᖃᑕᐅᒍᒪᙱᑦᑐᖅ ᑕᑕᑎᕆᒋᐊᓕᒃ ᑐᓂᓯᓗᓂᓗ ᐱᖃᑕᐅᒍᒪᙱᓂᕐᒧᑦ ᑕᑕᑎᒐᖅ ᑎᑭᓚᐅᖅᑎᓐᓇᒍ ᓅᕖᑉᐱᕆ 18, 

2019. 

Gowling WLG, ᓴᐳᓐᓂᐊᖅᑎᐅᔪᑦ ᑭᒡᒐᖅᑐᐃᔪᓂᒃ, ᑲᔪᖏᖅᑐᐃᒋᐊᖅᑐᑦ ᐃᓘᓐᓇᖏᓐᓂᒃ ᐊᑦᑐᖅᑕᐅᓂᖃᕐᓂᐊᖅᑐᓂᒃ 

ᑐᑭᓯᒪᖁᔨᓪᓗᑎᑦ ᐊᖏᖃᑎᒌᒍᑎᒥᒃ ᐱᔪᓐᓇᐅᑎᒥᓂᓗ ᐊᑦᑐᐊᓂᖃᖅᑐᓂᒃ ᑕᒪᑐᒧᖓ.  

ᑐᑭᓯᒋᐊᕈᑎᒃᑲᓃᑦ ᐊᑐᐃᓐᓇᐅᔪᑦ ᐅᕙᓂ: http://www.indiandayschools.com 

Gowling WLG-ᑯᑦ ᐊᑐᐃᓐᓇᐅᔪᑦ ᑭᐅᒍᓐᓇᕐᓗᑎᑦ ᐊᐱᖅᑯᑎᐅᔪᓂᒃ ᐃᑲᔪᕈᓐᓇᕆᓪᓗᑎᑦ ᐱᖃᑕᐅᒍᓐᓇᖅᑐᓂᒃ 

ᑕᑕᑎᕆᓂᒃᑯᑦ ᐱᒍᒪᔾᔪᑎᓂ.   

ᐅᖄᓚᐅᑖ:  1 (844) 539-3815  

ᖃᕆᑕᐅᔭᒃᑯᑦ ᑎᑎᖅᑲᒃᑯᕕᒃ: dayschools@gowlingwlg.com  

ᒪᓕᒐᓕᕆᓂᒃᑯᑦ ᐃᓱᒪᓕᕆᓂᒃᑯᓪᓗ ᐃᑲᔫᑎᑦᓴᐃᑦ ᐊᑐᐃᓐᓇᐅᑎᑕᐅᔪᑦ ᑲᑐᔾᔨᔪᓂ ᐱᖃᑕᐅᒍᓐᓇᖅᑐᓄᑦ  

ᑲᑐᔾᔨᔪᓂ ᓴᐳᓐᓂᐊᖅᑏᑦ ᑐᙵᕕᖃᓪᓚᕆᑦᑐᑦ ᐃᑲᔪᕈᒪᓂᕐᒥ ᑲᑐᔾᔨᔪᓄᑦ ᐱᖃᑕᐅᒍᓐᓇᖅᑐᓂ ᐱᒍᒪᔾᔪᑎᓂᒃ ᑲᒪᒋᔭᖃᖅᑎᓪᓗᒋᑦ. 

ᑲᑐᔾᔨᔪᓄᑦ ᐱᖃᑕᐅᒍᓐᓇᖅᑐᑦ ᐃᑲᔪᖅᑕᐅᒍᓐᓇᖅᑐᑦ ᑕᑕᑎᕆᑎᓪᓗᒋᑦ ᐱᒍᒪᔾᔪᑎᓂᒃ ᐊᑭᖃᖅᑎᓐᓇᒍ ᐅᖄᓚᓗᑎᑦ Gowling WLG-

ᑯᑦ ᐅᖄᓚᕕᖓᓐᓄᑦ ᐅᕗᖓ 1-844-539-3815.  

ᖄᖓᒍᑦᑕᐅᖅ, ᑲᑐᔾᔨᔪᓂ ᓴᐳᓐᓂᐊᖅᑏᑦ ᐱᓕᕆᖃᑎᖃᖅᑐᑦ ᐱᒍᒪᔾᔪᑎᓂᒃ ᐊᓪᓚᑦᑎᐅᔪᒥᒃ, Deloitte-ᑯᓐᓂᒃ, ᐋᖅᑭᑦᓱᐃᒐᓱᐊᖅᑐᑦ 

ᑐᑭᓯᒋᐊᖅᑎᑦᓯᓂᒃᑯᑦ ᑲᑎᑎᑦᓯᓂᐅᒐᔭᖅᑐᓂ ᓄᓇᓕᓐᓂ ᑲᓇᑕᓕᒫᒥ.  ᑎᑎᖅᑕᐅᓯᒪᓂᖏᑦ ᓇᒦᒐᔭᕐᒪᖔᑕ ᑐᑭᓯᒋᐊᖅᑎᑦᓯᓃᑦ 

ᐊᑐᐃᓐᓇᐅᓂᐊᖅᑐᑦ ᓄᓇᖃᖅᑳᖅᓯᒪᔪᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕆᐊᖅᑎᑕᐅᔪᕕᓂᕐᓄᑦ ᐃᑭᐊᖅᑭᕕᖓᓐᓂ ᐱᓇᓱᐊᕈᓯᕐᓂ 

ᐊᒡᒋᖅᑐᓂ.  

ᐃᓱᒪᓕᕆᓂᒃᑯᑦ ᐃᑲᔪᖅᑕᐅᒍᑏᑦ ᐊᒻᒪᓗ ᖁᐊᖅᓵᕐᓇᖅᑐᒃᑰᖅᑐᓂ ᐃᑲᔪᖅᑕᐅᒍᑏᑦ ᐊᑐᐃᓐᓇᐅᔪᑦ ᑲᑐᔾᔨᔪᓂ ᐃᓚᐅᖃᑕᐅᔪᓄᑦ 24 

ᐃᑲᕐᕋᐃᑦ ᐅᓪᓗᑕᒫᑦ, 7 ᐅᓪᓗᐃᑦ ᐱᓇᓱᐊᕈᓯᑕᒫᑦ ᓂᕆᐅᓐᓂᖅ ᖃᓄᐃᙱᓯᐊᕐᓂᕐᒧᑦ ᐅᖄᓚᖃᕐᕕᖓᓂ. ᐅᖄᓚᕕᒋᓗᒋᑦ ᓂᕆᐅᓐᓂᖅ 

ᖃᓄᐃᙱᓯᐊᕐᓂᒧᑦ (Hope for Wellness) ᐅᕗᖓ 1-855-242-3310 ᐅᒡᕙᓘᓐᓃᑦ ᖃᕆᑕᐅᔭᒃᑯᑦ ᐅᖃᖃᑎᒋᓗᒋᑦ ᐅᕙᓂ 

www.hopeforwellness.ca. ᐃᓄᓕᕆᓂᕐᒥ ᐃᑲᔪᕈᓐᓇᖅᑐᑦ ᐊᑐᕐᓗᑎᑦ ᐅᖃᐅᓯᖏᓐᓂ ᖃᓪᓗᓈᑎᑐᑦ, ᐅᐃᕖᑎᑐᑦ, ᑯᕇ 

ᐊᓪᓚᑎᑐᑦ, ᐅᔨᒡᕗᐃ ᐊᓪᓚᑎᑐᑦ ᐊᒻᒪᓗ ᐃᓄᒃᑎᑐᑦ, ᑐᑦᓯᕋᖅᑐᖃᕈᓂ.  

ᐅᖃᐅᓯᐅᓯᒪᔪᑦ 

 “ᐅᓪᓗᒥ, ᐅᐱᒍᓱᑉᐳᒍᑦ ᐅᖃᐅᓯᕆᒍᓐᓇᕋᑦᑎᒍ ᐃᖅᑲᖅᑐᐃᕕᒃᑯᑦ ᓵᓚᑦᓴᕐᒪᑕ ᐃᓕᓐᓂᐊᖅᑏᑦ ᒐᕙᒪᑐᖃᒃᑯᑦ ᓄᓇᖃᖅᑳᖅᓯᒪᔪᓄᑦ 

ᐅᓪᓗᐃᓐᓇᒃᑯᑦ ᐃᓕᓐᓂᐊᕐᕕᓐᓂ.  ᑖᓐᓇ ᐊᖏᖃᑎᒌᓐᓂᖅ ᓴᕿᓂᐅᔪᖅ ᑕᐃᒃᑯᓄᖓ ᐱᓂᕐᓗᑦᑕᐅᔪᕕᓂᕐᓄᑦ ᐋᓐᓂᐊᖏᓐᓇᖅᑐᓄᓪᓗ 

ᐱᓂᕐᓗᑦᑕᐅᒍᑎᒥᓂᕐᓄᑦ, ᐊᒻᒪᓗ ᖃᑕᙳᑎᖓᑕ ᐊᑑᑎᔭᕕᓂᖏᓐᓄᑦ. ᐊᓪᓗᕆᐊᕈᑎᑦᓴᐅᔪᖅ ᑕᒪᓐᓇ ᐊᖅᑯᑎᖓᒍᑦ ᒪᒥᓴᕐᓂᐅᑉ. 

ᑕᒡᕘᓇ ᐊᖏᖃᑎᒌᒍᑎᒃᑯᑦ, ᑲᔪᓰᓐᓇᕐᓂᐊᖅᑐᒍᑦ ᐱᓕᕆᐊᕆᓗᒍ ᐅᑎᖅᑎᒐᓱᐊᕐᓗᒍ ᐅᖃᐅᓯᑐᖃᕗᑦ, ᐃᓕᖅᑯᓯᑐᖃᕗᑦ 

ᐱᐅᓯᑐᖃᕗᓪᓗ, ᕿᑐᕐᖓᑎᓐᓄᑦ ᐃᕐᖑᑕᑦᑎᓐᓄᓪᓗ. ᖁᔭᓐᓇᒦᕈᒪᔭᕗᑦ ᐃᓕᑕᕆᓗᒍᓗ ᒋᐅᕆ ᒪᒃᓖᓐ (Garry McLean) 

ᐊᑦᓱᕉᑎᖃᓚᐅᕐᓂᖓᓄᑦ ᐊᕐᕌᒍᕋᓴᕐᓂᒃ ᑲᔪᓯᑎᒐᓱᐊᖅᓱᓂᐅᒃ ᑖᓐᓇ ᐃᖅᑲᖅᑐᐃᕕᑦᑎᒍᑦ ᑲᒪᒋᔭᐅᓂᖓ. ᐅᐱᒍᓱᑦᑐᐹᓘᒐᔭᖅᑐᖅ 

ᐅᓪᓗᒥᒧᑦ ᑎᑭᐅᑎᒍᑕᐅᔪᓂᒃ.” - ᕌᔾᔪ ᐊᒐᔅᑏᓐ (Roger Augustine), ᑳᓛᑕᑦ ᑲᒫᓐᑕ (Claudette Commanda), ᐋᓐᔨᓚ ᓵᒻᓴᓐ 

(Angela Sampson) ᐊᒻᒪᓗ ᒪᕆᐊᑦ ᕙᒃᓵᑦ (Mariette Buckshot), ᓯᕗᓕᖅᑐᑦ ᐃᖅᑲᖅᑐᐃᕕᓕᐊᕈᔾᔨᓯᒪᔪᓂᒃ  

 “ᓯᕗᓪᓕᖅᐹᒥ, ᖁᔭᓐᓇᒦᕈᒪᔭᕋ ᓴᓇᔨᕗᑦ ᓴᙱᓂᑦᑎᓐᓄᑦ ᑲᔪᓰᓐᓇᕐᓂᑦᑎᓐᓄᓗ ᐃᑲᔪᓚᐅᖅᑐᓂᓗ ᐱᓕᕆᐊᖑᑎᓪᓗᒍ, ᖁᔭᓐᓇᒦᒃ. 

ᐃᓕᑕᕆᕙᕋ ᒥᔅᑕ ᒋᐅᕆ ᒪᒃᓖᓐ (Garry McLean) ᓴᐱᙱᓐᓂᖃᓚᐅᕐᒪᑦ ᐃᖅᑲᖅᑐᐃᕕᒃᑯᑎᒍᑦ ᐱᓕᕆᐊᕆᔭᐅᒃᑲᖅᓱᒍ, ᓴᐳᓐᓂᐊᖅᑏᑦ 

ᐃᑲᔪᕈᓐᓇᓚᐅᕐᓂᖏᓐᓄᑦ ᐊᓯᓕᒫᖏᑦ ᐃᑲᔪᕈᒪᑎᓐᓇᒋᑦ ᐊᒻᒪᓗ ᒐᕙᒪᑐᖃᒃᑯᓐᓂᒃ ᐊᑎᓕᐅᕈᓐᓇᖅᓯᓚᐅᕐᒪᑕ ᑕᒪᑐᒥᖓ 

ᐊᖏᖃᑎᒌᒍᑎᒥᒃ, ᖃᑦᓯᐅᒐᓗᐊᖅᐸᑕ ᑮᓇᐅᔭᐃᑦ ᓈᒻᒪᙱᑦᑐᑦ ᐱᓂᕐᓗᑦᑕᐅᓯᒪᓂᖏᓐᓄᑦ ᐅᓪᓗᐃᓐᓇᒃᑯᑦ ᐃᓕᓐᓂᐊᕕᓐᓂ 

ᐃᓄᖁᑎᕗᑦ ᑭᖑᕚᕆᑦᑐᑦ ᐋᓐᓂᖅᓯᒪᓂᕗᓪᓗ ᐊᑦᓱᕉᑎᒋᓪᓗᑎᒍᑦ ᒪᒥᓴᐅᑎᒋᓪᓗᒍ. ᕿᒥᕐᕈᑐᐃᓐᓇᕆᐊᖃᖅᑐᑎᑦ ᖃᓪᓗᓈᓄᑦ 

ᐊᐅᓚᑕᐅᔪᓂ ᐱᓕᕆᐊᖑᔪᓂ ᓱᓕ ᐊᐅᓚᑕᐅᒐᑦᑕ ᑕᑯᒍᓐᓇᖅᑕᕗᑦ ᐊᑦᑐᐃᓯᒪᓂᖏᑦ ᐋᓐᓂᖅᓯᒪᔪᑦ, ᐃᓚᐅᑎᓪᓗᒋᑦ ᓱᕈᓯᓕᕆᔨᒃᑯᑦ, 

ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ.” ᒪᐅᒍᓚᑦ ᓱᐋᓐ (Margaret Swan), ᓯᕗᓕᖅᑐᖅ 

ᐃᖅᑲᖅᑐᐃᕕᓕᐊᕈᔾᔨᓯᒪᔪᓂ   

ᑐᓴᐅᒪᖃᑦᑕᐅᑎᓕᕆᔨᒃᑯᑦ ᑐᓴᕆᐊᕈᓐᓇᖅᑐᑦ: 

ᐋᓇ ᒥᐅᓪᓄ (Anna Milner)   ᕼᐄᓕ ᒪᒃᑭᓇᓐ (Hailey MacKinnon) 

647-391-9067    647-323-8665 

Amilner@argylepr.com    hmackinnon@argylepr.com  

